
        

 
 
 
 

EGONALDIA EUSKAL IDAZLEENTZAT 
 
 
DEIALDIAREN OINARRIAK: 
 
1. HELBURUA 
 
Deialdi honen xedea da Bartzelona Literatur Hiria izeneko programaren baitan 
egonaldi literarioa egingo duen idazlea hautatzea.  
 
2. EGONALDIA 
 
Euskarazko idazleentzako egonaldiaren helburua da hizkuntza horretako literatura-
sorkuntza sustatzea eta bultzatzea. Era berean, euskal idazleei espazio, denbora, giro 
eta baldintza ezin hobeak eskaintzea, beren sormenezko idazketa-proiektuari arreta 
osoz heltzeko, testuinguru egoki batean. 
 
Etxepare Euskal Institutuak Bartzelonako Udalarekin adostu du aipatutako 
programaren baitan euskal idazle batek 3 asteko egonaldia egingo duela Vil·la Joana 
idazketa egoitzan. Egoitza Collserola parke naturalean dago kokatuta, Bartzelona 
erdigunetik 30 minutura garraio publikoan. Egonaldia maiatzaren 27tik ekainaren 17ra 
izango da. 
 
Vil·la Joana egoitzak ostatua eta banakako lan-espazioa eskainiko dizkio hautatutako 
idazleari, Interneterako konexioarekin, baita sukaldea eta beste bi idazle egoiliarrekin 
partekatutako espazio komunak ere. Logeletako garbitegi zerbitzua eta arropa 
garbitzeko eta lehortzeko ekipamendua ere izango ditu egoitzak. Gainera, 
antolatzaileek jardueren eta topaketen agenda hitzartuko dute, egoiliarrak 
Bartzelonako literatura-sarearekin eta literaturan interesa duten herritarrekin 
harremanetan jartzeko. 
 
Etxepare Euskal Institutuak, aldiz, bere gain hartuko ditu bidaia-gastuak eta 
egonaldirako dietak. 
 
3. ESKATZAILEEN BETEKIZUNAK 
 
Deialdi honetan parte hartu ahal izango du hamazortzi urtetik gorako edozein euskal 
idazlek, gutxienez liburu bat argitaratuta badu, edozein literatura generotan eta 
euskaraz. 
 
  



        

 
 
4. HAUTAGAITZAK AURKEZTEA 
 
Euskarazko idazleentzako Bartzelonako egonaldian parte hartzeko eskabideak 2024ko 
otsailaren 5etik 18ra aurkeztu ahal izango dira (biak barne). 
 
Hautagaiek literatur sorkuntzako proiektu bakarra aurkeztu ahal izango dute. 
 
Eskabideetan, eranskin gisa honako dokumentuak aurkeztu beharko dira euskaraz 
(.doc, .docx, .odt edo .pdf):  
 

(1) Gehienez ere bi orrialdetan idatzitako curriculuma (izen osoa, jaioterria eta 
jaioteguna, nortasun-agiria eta harremanetarako datuak barne). 

 
(2) PROIEKTUAREN memoria: egonaldian garatu nahi den literatura-proiektuaren 

deskribapena, honako hauek adierazita: literatura-generoa, sinopsia edo gai 
nagusiak, egitura, forma, estiloa, tonua, hartzailea eta/edo beste edozein 
xehetasun, balorazio-batzordeak lortu nahi duen sormen-planaren ahalik eta 
ideia hurbilena egin ahal izan dezan. 
 
Literatura-proiektuaren memoria horrek erabat originala eta argitaragabea izan 
beharko du, eta ez ditu inoiz bi orrialdeak gaindituko (.doc, .docx edo .pdf). 

 
(3) Literatura-dosierra: Eskatzailearen literatura-lanaren erakusgarri gisa egoki 

diren aurreko literatura-piezak edo -zatiak (argitaratuak edo argitaratu gabeak) 
biltzen dituen dokumentua. Dokumentu honek ez ditu hamar orri baino gehiago 
izango (.doc, .docx edo .pdf). 

 
(4) Bartzelonako egonaldia eskatzeko motibazio-gutuna, gehienez ere orrialde 

batekoa. 
 
Dokumentu horiek guztiak prestatu ondoren, mezu elektroniko bakar batean bidaliko 
dira etxepare@etxepare.eus helbidera. 
 
Mezu elektronikoek honako gaia adierazi beharko dute: “Idazleentzako Bartzelonako 
egonaldia” 
 
Hautagaitza osorik jasotzen ez bada, 2 egun naturaleko epea emango zaio hautagaiari 
dokumentazioa osatzeko. 

5. HAUTAKETA ETA BALORAZIO-IRIZPIDEAK 
 
Aurkeztutako proiektuak Etxepare Euskal Institutuak izendatutako Balorazio Batzorde 
batek hautatuko ditu. Literatur sorkuntzarekin zerikusia duten profesionalek osatuko 
dute aipatutako batzordea. 
 
Batzordeak Bartzelonako egoitzan lan egingo duen pertsonaren izena erabakiko du, 
bai eta ordezkoa ere, lehenak bertan behera utziko balu ere. 
 
Balorazio-batzordeak egonaldia merezi duen proiektua aukeratuko du, eta honako 
hauek ebaluatuko ditu: 
 

• literatura-proiektuaren interesa, kalitatea eta bideragarritasuna. 
• aurreko ibilbidearen bikaintasuna. 
• motibazio-gutunaren egokitasuna. 

 
 
6. DEIALDIAREN EMAITZA EBAZTEA ETA ARGITARATZEA 
 
Hautaketa-prozesuaren ondoren, aukeratutako pertsonari – baita ordezkoari ere – 
2024ko otsailaren amaieran jakinaraziko zaio, emandako posta elektronikoan bertan. 
 
Ez zaie ezer jakinaraziko hautaketatik kanpo geratutako eskatzaileei. 
 
7. ONURADUNAREN BETEBEHARRAK 
 
Deialdi honen onuradun izango den pertsonak konpromiso hauek bete beharko ditu: 
 
• Egonaldian parte hartzeko proposamena berariaz onartzea. Proposamena onartzeak 
esan nahiko du deialdi honetan zehaztutako betebeharrak berariaz onartzen direla. 
 
• Egoitzaren funtzionamendu arauak errespetatzea. 
 
• Antolatzaileek proposatutako jarduera literarioetan parte hartzea. 
 
• Egonaldia bere idazketa sortzailean lan egitera bideratzea, ahalik eta zehatzen 
jarraituz eskaerarekin batera aurkeztutako memorian deskribatutako proiektuari. 
 
• Azken memoria labur bat aurkeztea (gehienez 200 hitz), izandako esperientzia eta 
literatura-sorkuntzari emandako bultzada balioesteko, etorkizuneko eskatzaileak 
orientatzeko baliagarri izango dena. Aipatutako helbide elektronikora bidali beharko 
da egonaldia amaitu eta hilabeteko epean. 
 



        

 
 
• Baldin eta, etorkizunean, egoitzatik ateratzen den literatura-testua argitaratu egiten 
bada, lan hori Bartzelona Literatur Hiria izeneko programaren baitan sustatu zela 
adierazi beharko da, Etxepare Euskal Institutuaren babesarekin. 
 
 
8. EGOITZAREN FINANTZAKETA 
 
Egoitzaren gastuak Bartzelona Literatur Hiria izeneko programak hartuko ditu bere 
gain. 
 
Etxepare Euskal Institutuak, aldiz, egoitzarako joan-etorriko gastuak (Euskal Herritik) 
eta dietak hartuko ditu bere gain.  

 
Horretarako, egonaldiaren onuradunak 1.500 euro gordin jasoko ditu Etxepare Euskal 
Institututik bidaia eta mantenu gisa. Zenbateko horren erdia egonaldiaren hasieran 
jasoko du, eta beste erdia amaierako memoria aurkeztu eta gehienez ere hilabeteko 
epean. 
 
Horretarako, onuradunak egonaldia esleitu ondoren, 10 egun naturaleko epe izango du 
banku-kontuaren titulartasun-ziurtagiria aurkezteko lehen adierazitako helbide 
elektronikora bidaliz. 
 
9. OHARRAK 
 
Programa honetan parte hartzeak esan nahiko du guztiz onartzen direla oinarri hauek. 
 
Oinarri hauetan aurreikusi ez den kasuren bat sortuz gero, Etxepare Euskal Institutuko 
zuzendariak ebatziko du. 
 
Egoitzako programa honekin lotutako edozein zalantza argitzeko, 
etxepare@etxepare.eus helbidera jo dezakezue. 

